
 EMPRESA
Asetem convoca 
unha nova 
edición do 
Concurso de 
debuxo de Volta 
ao Cole           P4

 MELIDE
O municipio
celebra as 
Festas do San 
Roque do 14 
ao 22 de
agosto           P14

CULTURA
O teatro 
afeccionado 
conquistará 
Melide en 
setembro      P21

 ENTREVISTA

Ana Mato, 
Avogada   P23

O “Mercamelide na Rúa” celebrarase os días 7, 
8 e 9 de agosto con 1.500 euros en premios
A Asociación de Empre-
sarias e Empresarios da 
Terra de Melide, en co-
laboración co Concello 
do municipio, celebrará 
o venres 7, sábado 8 e 
domingo 9 de agosto o 
“Mercamelide na rúa” 
en preto dunha vintena 
de comercios locais da 
vila con grandes des-
contos nunha ampla 
variedade de artigos,  
1.500 euros en premios 
e agasallos promocinais.
	 Nesta nova edi-
ción do “Mercamelide 
na Rúa” participan 19 
comercios de proximi-
dade de diversos secto-
res. P3

Entrevista de Benvida con José María Peinado de 
Lola Lolita Lola, a nova tenda situada no centro de 
Melide e na que se pode atopar roupa, complemen-
tos e bixutería para muller. P8

“Melide é unha localidade 
con moito potencial”

Falamos con Berta López, xerente de Agasallos no 
Camiño, para coñecer todas as novedades do seu ne-
gocio e analizar a tendencia do Camiño de Santiago, 
entre outros asuntos. P9

“O peregrino valora que o 
entendan no seu idioma”

EditorialEditorial Tribuna de opinión
A saúde pública é 

un ben común 
No San Roque Melide é 

punto de encontro
Xunta Directiva de ASETEM - CCA

Unha rapaza nova vapeando e escoitando música.  / Foto: iStock Crianzas desfrutando dunha das atraccións do San Roque. / Foto: C. Melide

A futura normativa que 
limitará aínda máis os 
espazos nos que se pode 
fumar xerou debate, como 
adoitan facelo todas as 
medidas que afectan aos 
hábitos cotiáns da cida-
danía ou de parte dela. 
Porén, estamos ante unha 
decisión necesaria e posi-
tiva, especialmente desde 
o punto de vista da saúde 
pública.
	 Dito proxecto da 
nova lei vén de aprobarse 
en Consello de Ministros 
para ampliar os espazos 
sen fume, prohibir fumar 
aos menores e igualar o 
vapeo (prohibición explí-
cita por parte dos meno-
res con multas de 200 eu-
ros para as familias).
	 Durante décadas, 
os avances na loita con-
tra o tabaquismo demos-
traron que as restricións 
ao consumo de tabaco en 
espazos compartidos non 
só reducen a exposición 
ao fume, senón que tamén 
contribúen a diminuír o 
número de fumadores, 
especialmente entre a po-
boación moza. Non se tra-
ta de sinalar nin crimina-
lizar a quen fuma, senón 

de incrementar os espazos 
máis saudables e seguros.
	 As terrazas, par-
ques infantís ou as contor-
nas educativas son lugares 
de convivencia onde deben 
prevalecer criterios de pro-
tección da saúde, especial-
mente cando hai menores. 
Ademais, non podemos es-
quecer o impacto ambiental 
das cabichas, que continúan 
sendo un dos residuos máis 
abundantes nas rúas e es-
pazos naturais, así como un 
residuo que pode provocar 
lumes en épocas de seca. 
	 As leis que hoxe pa-

recen normais, como a pro-
hibición de fumar en bares 
ou centros de traballo (que 
estrou en vigor hai xa 20 
anos), tamén foron cuestio-
nadas no seu día e, co paso 
do tempo, a sociedade asu-
miu que melloraron a cali-
dade de vida de todas e de 
todos. 
	 Avanzar cara a es-
pazos máis limpos e  sobre 
todo saudables non é unha 
cuestión de prohibición, se-
nón de responsabilidade co-
lectiva de toda a sociedade 
porque a saúde pública é un 
ben común. 

Coa chegada das Festas de 
San Roque, Melide volve 
converterse nun punto de 
encontro para centos de 
persoas que cada ano elixen 
a nosa vila para desfrutar de 
9 días de troula. Son días de 
celebración, de reencontros 
entre familiares e amiza-
des, e tamén unha excelente 
oportunidade para amosar 
o mellor da nosa terra a 
quen nos visita.
	 Por iso, ademais 
de felicitar á comisión or-
ganizadora, ao Concello e 
a todas as persoas que fan 
posible estas festas, cómpre 

lembrar a importancia de 
apoiar o noso comercio e a 
nosa hostalería. Detrás de 
cada tenda, cafetería, res-
taurante ou negocio local 
hai profesionais que tra-
ballan durante todo o ano 
para ofrecer un servizo de 
calidade e manter viva a 
economía da vila.
	 A veciñanza e os vi-
sitantes teñen nestes días 
unha ocasión perfecta para 
mercar no comercio de 
proximidade e consumir na 
nosa hostalería. 
	 Felices festas de San 
Roque a todas e a todos!



Empresa 3Cerne 246. Agosto 2026

Os descontos do exterior de Romero Zapaterías, en diferentes artigos, durante o “Mercamelide na Rúa” da pasada edición. / Foto: Asetem

O “Mercamelide na Rúa” celebrarase os días 7, 8 e 9 de agosto 
con grandes descontos e 1.500 euros en vales de compra

A Asociación de Empresa-
rias e Empresarios da Terra 
de Melide, en colaboración 
co Concello do municipio, 
celebrará o venres 7, sába-
do 8 e domingo 9 de agosto 
o “Mercamelide na rúa” en 
preto dunha vintena de co-
mercios locais da vila con 
grandes descontos nunha 
ampla variedade de artigos 
e 1.500 euros en premios.

	 Nesta nova edición 
do “Mercamelide na Rúa” 
participan 19 comercios de 
proximidade de diversos 
sectores que son: Starde-
moda, Froitas Jose da An-
daluza, Electrosan, Sueños, 
Flor de Toxo, Tu Boutik, 
Romero Zapaterías, Sarela, 
Siken, Floristería Maru, Si-
suka, Cousas Novas, Toys-
maniatic Melide, Viñoteca 

Ribeirao, Moda VY Melide, 
Calzados Broz, Magnin, Lei-
va Motosport e Lola Lolita 
Lola.
	 Durante os tres días 
que dura a campaña de 
oportunidades, o venres 7 
pola tarde, sábado 8 todo o 
día e domingo 9 pola mañá, 
os comercios participantes 
terán nos seus locais des-
contos e rebaixas especiais 

en artigos e produtos en 
stock. O horario das ten-
das no “Mercamelide na 
rúa” será o habitual de cada 
unha, tanto de mañá como 
de tarde. A maiores, estes 
establecementos contarán 
cuns carteis identificativos 
para poder atopar os parti-
cipantes con facilidade.
	 Ademais, entre a 
xente que merque durante o 

‘Mercamelide na Rúa’ habe-
rá un sorteo, o 11 de agosto, 
de 1.500 euros en premios 
para gastar nos establece-
mentos participantes. A 
isto, hai que engadirlle que 
os comercios asociados a 
Asetem terán uns rascas 
polo que cada compra po-
der ter un premios a maio-
res: un agasallo promocio-
nal de verán.
	 Dende o equipo di-
rectivo de ASETEM - CCA 
fan fincapé nos obxectivos 
principais que ten o “Mer-
camelide na rúa” , o gran 
motivo da celebración desta 
iniciativa é axudar e impul-
sar a venda daqueles produ-
tos en stock que os estable-
cementos de proximidade 
non conseguiron vender en 
temporada. 
	 Un ano máis, o 
“Mercamelide na Rúa” cele-
brarase os mesmos días que 
a Feira Medieval polo que 
“a veciñanza e visitantes 
non terán escusa para non 
vivir esta fin de semana en 
Melide”, destacan dende a 
directiva.
	 Esta actividade é un 
claro exemplo de que a di-
namización comercial da 
vila se traballa todo o ano.

Asetem CCA convoca un novo concurso de debuxo entre os máis 
pequenos para promover o comercio local na volta ao cole

Cartel de publicidade do Concurso de debuxo da campaña de Volta ao Cole. / Foto: Asetem

A Asociación de Empresa-
rios e Empresarias da Terra 
de Melide porá en marcha 
entre o 10 e o 23 de agosto 
unha nova edición do con-
curso de debuxo “Volta ao 
Cole”, unha iniciativa di-
rixida á rapazada de entre 3 
e 16 anos coa que se preten-
de fomentar o vínculo entre 
a infancia e o comercio de 
proximidade.
	 Para participar, os 
nenos e nenas deberán pre-
sentar un debuxo relaciona-
do coa volta ás aulas e cos 
establecementos comerciais 
de Melide. A organización 
destaca que a creatividade 
será totalmente libre, aínda 
que, no caso de incluír tex-
to, este deberá estar redac-
tado en galego. Os traballos 
poderán enviarse por correo 
electrónico a info@asetem.
com, a través de WhatsApp 
no número 698 13 23 24 ou 
entregarse presencialmente 
nas oficinas de Asetem ou 
deixalo na caixa de correo 
da mesma entidade (situa-
da na porta principal).
	 O concurso contará 
con tres categorías segundo 

a idade: de 3 a 6 anos, de 7 a 
11 anos e de 12 a 16 anos. En 
cada unha delas serán se-
leccionados os dous mello-
res debuxos por un xurado 
integrado por unha persoa 
representante da asociación 
e dúas responsables de co-
mercios locais. As persoas 
premiadas recibirán un lote 
de produtos para a volta ao 
cole.
	 Desde Asetem si-
nalan que a iniciativa bus-
ca implicar ás familias nas 
campañas de dinamización 
comercial e promover entre 
os máis novos a importan-
cia do comercio local como 
elemento fundamental da 
vida económica e social da 
vila. Ademais, animan a 
todas as nenas e nenos da 
comarca a participar nesta 
actividade.
	 A decisión de repe-
tir o concurso por segundo 
ano consecutivo deuse logo 
do éxito de participación e 
o elevado nivel dos debuxos 
participantes durante a pri-
meira edición desta compe-
tición da campaña de Volta 
ao Cole. 

A Unidade de Accións Formativas de Melide abre o prazo de 
inscrición para cinco novos cursos de formación

Varias persoas nun curso como o de operacións básicas de cociña que se impartirá en Melide. / Foto: iStock

A Unidade de Accións For-
mativas (UAF) de Melide 
vén de abrir o prazo de ins-

crición para participar nas 
cinco accións formativas 
programadas para o perío-

do 2026-2027, dirixidas 
prioritariamente a persoas 
desempregadas inscritas 

como demandantes de em-
prego, pero tamén poderán 
acceder persoas ocupadas. 
	 A oferta formativa 
inclúe cursos vencellados 
aos sectores sociosanitario 
e da hostalaría, cun total 
de 75 prazas distribuídas 
entre cinco especialidades. 
O primeiro dos cursos será 
o de Atención sociosanita-
ria a persoas dependentes 
en institucións sociais, que 
comezará o 1 de outubro e 
se prolongará ata marzo de 
2027. Tamén se imparti-
rán accións formativas de 
Operacións básicas de pas-
telaría, Cociña, Operacións 
básicas de cociña e Opera-
cións básicas de restaurante 
e bar.
	 Cada curso contará 
con 15 alumnos e alumnas 

e os procesos de solicitude 
e selección desenvolveran-
se nas semanas previas ao 
inicio de cada formación. 
Os prazos para presentar 
solicitudes arrancan no mes 
de agosto para os primeiros 
cursos programados.
	 Desde a UAF desta-
can que estas accións teñen 
como obxectivo mellorar 
a cualificación profesional 
das persoas participantes e 
aumentar as súas posibili-
dades de inserción laboral 
en sectores con demanda de 
persoal. A programación es-
tenderase ata xuño de 2027 
e permitirá ofrecer forma-
ción especializada tanto a 
persoas que buscan empre-
go como a traballadores que 
desexen ampliar as súas 
competencias profesionais.

O Goberno galego convoca axudas 
para fomentar a corresponsabilidade

Un papá corresponsable dándolle o biberón ao seu bebé. / Foto: Gemini IA

O Diario Oficial de Galicia 
(DOG) publicou a convo-
catoria dunha nova liña de 
axudas destinada a promo-
ver a corresponsabilidade 
familiar e facilitar a conci-
liación das persoas que re-
duzan a súa xornada laboral 

para o coidado de fillos e fi-
llas de ata tres anos, ou de 
ata 12 anos no caso de me-
nores con discapacidade.
	 A Xunta destina a 
esta convocatoria un total 
de 620.000 euros, cofinan-
ciados con fondos europeos. 

Os Premios Artesanía de Galicia 2026 recoñecerán un ano máis 
a tradición, a creatividade e o talento emerxente do sector

A Xunta de Galicia vén de 
convocar unha nova edición 
dos Premios Artesanía de 
Galicia, uns galardóns cos 
que busca recoñecer o tra-

Produtos elaborados por Laia Zapateiros, empresa artesanal referente na nosa comarca. / Foto de arquivo

As achegas están dirixidas 
principalmente aos homes 
nas familias formadas por 
persoas de distinto sexo, así 
como a unidades familiares 
monoparentais, monoma-
rentais ou integradas por 
persoas do mesmo sexo.
	 As contías oscilarán 
entre os 1.700 e os 3.700 
euros, en función da redu-
ción da xornada de traballo 
e do número de menores a 
cargo. O prazo para presen-
tar solicitudes permanecerá 
aberto ata o 25 de agosto.
	 O obxectivo destas 
liña de axudas é “que cada 
vez sexan máis homes os 
que reduzan a súa xornada 
laboral para o coidado dos 
fillos e fillas e fomentar, á 
súa vez, o reparto das tare-
fas domésticas e a emprega-
bilidade e promoción profe-
sional”, indica a Xunta.

A plataforma Ulloa Viva e 
outras, anunciaron que so-
licitaron á Xunta acceso a 
toda a documentación re-
lacionada co expediente de 
arquivo do proxecto de Altri 
en Palas e avanzaron que re-
correrán a resolución anun-

	 Os premios estrutú-
ranse en tres categorías: o 
Premio Artesanía de Gali-
cia 2026, dotado con 9.000 
euros, distinguirá aquelas 
obras que representen unha 
artesanía adaptada aos re-
tos actuais, combinando 
deseño, innovación e res-
pecto polas técnicas tra-
dicionais. Pola súa banda, 
o Premio Traxectoria, de 
carácter honorífico, servirá 
para recoñecer a carreira 
profesional de artesáns e 
artesás cunha ampla expe-
riencia e unha destacada 
contribución á difusión dos 
oficios tradicionais.
	 A convocatoria in-
clúe tamén as Bolsas Eloy 
Gesto, destinadas a fomen-
tar a formación e a profesio-
nalización das novas xera-
cións. Poderán concederse 
ata tres bolsas de 4.000 eu-
ros cada unha, destinadas a 
financiar formación espe-
cializada en centros de pres-
tixio para persoas artesás de 
ata 45 anos. Nesta categoría 
valorarase especialmente a 

innovación, o uso de novas 
tecnoloxías, a transferencia 
de coñecemento e o poten-
cial para desenvolver pro-
dutos artesanais innovado-
res.
	 As candidaturas po-
derán presentarse entre o 
21 de setembro e o 1 de ou-
tubro do ano 2026. 
	 No caso do Premio 
Artesanía de Galicia, a pre-
sentación deberá realizarse 
presencialmente na sede 
da Fundación Artesanía de 
Galicia, mentres que para 
as categorías Traxectoria e 
Bolsa Eloy Gesto o proceso 
será exclusivamente tele-
mático.
	 Con esta iniciati-
va, o Goberno autonómico 
mantén a súa aposta por 
un sector que forma parte 
do patrimonio económico 
e cultural de Galicia, pro-
movendo a continuidade 
dos oficios tradicionais e a 
súa adaptación ás novas de-
mandas do mercado actual, 
tan cambiante nestes tem-
pos.

ciada polo Goberno galego. 
Os colectivos consideran 
que o arquivo da iniciativa 
non resolve definitivamente 
a situación e aseguran que 
continuarán vixiantes para 
evitar unha posible reacti-
vación do proxecto.

ballo dos profesionais do 
sector, impulsar a innova-
ción e favorecer a incorpo-
ración de novos talentos aos 
oficios artesanais. A convo-

catoria, publicada no Diario 
Oficial de Galicia (DOG), 
contará neste 2026 cunha 
dotación total de 21.000 
euros.

As plataformas contra Altri
anuncian medidas legais

Integrantes destas Plataformas na rolda de prensa. / Foto: Plataforma Ulla Viva

Galicia continúa amosan-
do unha evolución positi-
va do mercado laboral ao 
rexistrar no mes de xullo 
un novo máximo histórico 
de afiliacións á Seguridade 
Social, con 1.135.950 coti-
zantes, e o menor nivel de 
desemprego nun mes de 
xullo desde que existen re-
xistros, con 107.322 persoas 
paradas. Segundo destacou 
a directora xeral de Forma-
ción e Cualificación para 
o Emprego, Zeltia Lado, a 
comunidade suma preto de 
22.500 afiliados máis que 
hai un ano e case 13.000 
máis que no mes anterior.
	 Na comarca da Te-
rra de Melide, os datos 
tamén amosan unha situa-
ción de relativa estabilida-
de, aínda que cun lixeiro 
aumento, o número total de 
persoas desempregadas si-
túase en 345, fronte ás 332 
rexistradas no mes anterior, 
o que supón un incremento 
de 13 persoas.
	 Por concellos, Meli-

de concentra a maior parte 
do desemprego comarcal, 
con 246 persoas paradas, 
once máis que en xuño; do 
total, 146 son mulleres e 
100 homes.
	 En Santiso, o paro 
sitúase en 35 persoas, 
mantendo practicamente 
a estabilidade laboral no 
municipio, mentres que en 
Sobrado a cifra ascende a 
39 desempregados, dous 
máis que no mes anterior. 
Pola súa banda, Toques 
mantense sen variacións 
con 25 persoas inscritas nas 
listas do paro.
	 Se miramos ás co-
marcas limítrofes en todas 
se dá un lixeiro incremento 
do número de parados.
	 A pesar deste lixeiro 
aumento na comarca e arre-
dores, os datos autonómi-
cos seguen sendo favorables 
e Galicia encadea 64 meses 
consecutivos de descenso 
interanual do desempre-
go, cunha baixada do 0,5 % 
respecto a xullo de 2025. A 

redución esténdese a todos 
os sectores económicos, es-
pecialmente á construción, 
seguida do sector primario, 
a industria e os servizos. 
Ademais, tanto as mulleres 

como as persoas desempre-
gadas de longa duración re-
xistran as cifras máis baixas 
para un mes de xullo de 
toda a serie histórica.
	 Segundo destacou 

Un mural onde se pintaron diversas persoas diante dun cartel que pon: “Oficina de Empleo”. / Foto de arquivo

Zeltia Lado, estes resulta-
dos reflicten a fortaleza do 
mercado laboral galego e o 
efecto das políticas activas 
de emprego desenvolvidas 
nos últimos anos.

Novas axudas para que os establecementos de hostalaría renoven 
o seu equipamento e melloren a eficiencia enerxética dos locais

Varios electrodomésticos da zona de almorzos dun hotel, como os que se poden acoller a esta axuda. / Foto: iStock

Os establecementos de hos-
talaría poderán beneficiarse 
dunha nova liña de axudas 
destinada a impulsar a re-
novación do seu equipa-
mento e reducir os custos 

enerxéticos, grazas a un 
programa que busca apoiar 
aos negocios do sector nun 
contexto marcado pola ne-
cesidade de mellorar a efi-
ciencia e diminuír o consu-

mo de enerxía.
	 As subvencións per-
mitirán substituír electro-
domésticos e maquinaria 
industrial por equipos máis 
eficientes en hoteis, aloxa-

mentos turísticos, restau-
rantes, bares, campamentos 
de turismo e outros estable-
cementos vinculados á hos-
talaría. Tamén se poderán 
financiar actuacións para 
renovar sistemas de clima-
tización, toldos e parasoles. 
	 As axudas poderán 
cubrir ata o 100 % do in-
vestimento subvencionable, 
cun importe que oscilará 
entre os 5.000 e os 11.000 
euros por establecemento, 
sen incluír o IVE. Ademais 
da compra dos novos equi-
pos, tamén serán subven-
cionables os custos de insta-
lación, xestión de residuos, 
certificacións enerxéticas 
e tramitación da propia 
solicitude. Quedan excluí-
das aquelas actuacións que 
impliquen a instalación de 
equipamentos que funcio-
nen con combustibles fósi-

les, incluído o gas natural.
	 Poderán optar a es-
tas achegas persoas autó-
nomas, empresas, comuni-
dades de bens e sociedades 
civís titulares de negocios 
de aloxamento, restaura-
ción, catering ou servizos de 
bebidas. Unha mesma em-
presa poderá recibir varias 
subvencións se que corres-
ponden a diferentes locais.
	 Como principal 
obxectivo deste programa 
está “responder de maneira 
rápida á necesidade de re-
novar os equipamentos do 
sector hostaleiro coa fin de 
reducir custes enerxéticos 
no actual contexto xeopolí-
tico”, indica dende a Admi-
nistración. 
	 O prazo para pre-
sentar solicitudes perma-
necerá aberto ata o 30 de 
setembro de 2026. 

O número de parados sube lixeiramente na comarca da Terra de 
Melide mentres Galicia acada un récord histórico de afiliacións

“Decidimos abrir a nosa tenda, Lola Lolita Lola, en Melide 
porque é unha vila á que lle vemos moito potencial”

- Que podemos atopar 
en Lola Lolita Lola?
- José María Peinado: 
Nesta tenda a clientela pode 
atopar roupa, bolsos e com-
plementos. É unha propos-
ta de moda moderna e fres-
ca, que non ten nada que 
ver co que había ata agora 
en Melide. Queriamos traer 
artigos diferentes e creo que 
o conseguimos porque a 
xente que entra queda sor-
prendida. 
- Como está sendo a 
acollida por parte da ve-
ciñanza e visitantes?
- J.P: A verdade é que bas-
tante ben, estamos conten-
tos con estas primeiras se-
manas. Hai xente que entra 
e se achega por curiosidade, 
para ver que prendas e com-
plementos temos, e tamén 
hai persoas que escoitaron 
falar da tenda ou a viu desde 
fóra gústalle e entrar para 
comprar o que lles gustou. 
En xeral, estamos contentos 
co arranque. 

A tenda de Lola Lolita Lola, situada na Rúa Alexandre Bóveda de Melide, dedicada a roupa e complementos de muller e cunha ampla variedade de tallas. / Foto: Cerne

- J.P: Aquí tes todo o que 
necesitas, menos zapatos, 
nun só espazo. Temos roupa 
para diversos estilos e ida-
des (xente nova, de media-
na idade e maior), bolsos, 
bixutería, pulseiras, colares, 
abanicos... Polo que o perfil 
de clientas pode ser moi va-
riado precisamente por isto. 
Isto é o bo de non dirixirse 
a un público en concreto ou 
específico. 
- Cal foi o maior reto co 
que vos atopastes á hora 
de abrir o comercio?
- J.P: A verdade é que nos 
foi todo bastante rodado e 
non tivemos grandes pro-
blemas nin á hora de mer-
car, nin de xestionar a buro-
cracia, nin tampouco á hora 
de montar a tenda. Tamén 
nos axudou a que fora fácil 
o feito de que tiñamos moi 
claro como queriamos que 
fose o noso establecemento 
local. 
- Tedes algún plan de 
ampliación ou algunha 

novidade prevista?
- J.P: Si, no mes de setem-
bro temos previsto abrir a 
parte de arriba da tenda con 
roupa de home para am-
pliar a oferta de artigos do 
comercio e poder chegar a 
un maior número de per-
soas. Hai unhas semanas 
que xa empezaron os obrei-
ros a traballar para cumprir 
os prazos e o mes que vén 
poder abrir esa parte, de fei-
to, xa temos os pedidos da 
roupa tamén feitos. 
- Que lles recomenda-
rías ás lectoras do Cer-
ne para vestirse este ve-
rán?
- J.P: Para a temporada de 
verán e con este bo tempo 
os vestidos que temos son 
unha aposta segura e que 
nunca falla porque son de 
algodón, moi fresquiños 
e que combinan con todo. 
Tamén temos conxuntos de 
pantalón que teñen moi boa 
saída entre a clientela e hai 
variedade para escoller. 

- Como nace a idea de 
abrir Lola Lolita Lola? 
- J.P: Tiñamos ganas de 
facer e emprender nalgo to-
talmente novo para nós, de 
darlle un xiro ao que face-
mos normalmente. 
- Por que escollestes 
Melide para abrir o voso 
establecemento?
- J.P: Por varios motivos: 
por unha banda, eu son co-
ciñeiro no Hotel Lux, polo 
que xa estou moi familiari-
zado coa vila e gústame; por 
outra banda, vimos que é 
un lugar no que hai poten-
cial para unha tenda como a 
que nós tiñamos en mente, 
polo que nos animamos sen 
dubidalo. 
- Que estilo de roupa e 
complementos lle ofre-
cedes á clientela?
- J.P: Intentamos ter roupa 
variada e de todos os estilos. 
De feito, compramos mer-
cancía en distintos lugares, 
como Italia, Francia ou Por-
tugal, para non repetirnos 

e traer novidades. Tamén 
agora que imos coñecendo 
mellor ás clientas inten-
tamos adaptarnos tamén 
a elas e traer cousas novas 
cada 2 ou 3 semanas. 
	 Ademais, ao fondo 
do comercio temos unha 
zona dedicada a roupa de 
eventos e coa idea que de 
cara ao Nadal teñamos 
unha ampla variedade deste 
tipo de roupa.
- Nas prendas que tallas 
manexades?
- J.P: Traballamos dende 
a talla S ata a XXXXL. Hai 
algún modelo determinado 
no que non podemos ofre-
cer tallas grandes porque 
non as fabrican, pero o noso 
obxectivo é ter o maior aba-
no posible para que calque-
ra persoa poida ver unha 
prenda que lle guste e lle 
sente ben. 
- En que se diferenza 
Lola Lolita Lola doutras 
tendas de roupa, cal é o 
seu valor engadido?

JOSÉ MARÍA PEINADO - LOLA  LOLITA  LOLA

O novo comercio de moda abriu as súas portas no centro da vila cunha proposta fresca, variada e para diferentes idades

“O peregrino valora moito que o entendan no seu idioma”

- Como describirías 
Agasallos no Camiño a 
alguén que non a coñe-
ce?
- Berta López: É unha ten-
da dedicada exclusivamente 
ao peregrino, estamos en 
pleno Camiño de Santiago 
e toda a nosa oferta está 
pensada para cubrir as ne-
cesidades de quen pasa por 
aquí para continuar a ruta. 
Temos dende chuvasquei-
ros, camisetas, gorros, cal-
cetíns e ata bastóns, cousas 
básicas e imprescindibles 
para a xente que fai o Cami-
ño. 
- Lémbraste como nace 
a idea de abrir este ne-
gocio?
- B.L: Levo moitos anos tra-
ballando de cara ao público, 
ao principio empecei con 
tendas de temporada dou-
tro tipo, máis orientadas 
á xente que vai á praia coa 
venda de traxes de baño, 
parasol, toallas, protección 
solar... Co tempo decidimos 
vir para Melide e montar 
este pequeno comercio que 
xira arredor do Camiño. 
- A tenda foi evolucio-
nando co paso dos anos. 
- B.L: Si, fomos crecendo 
en variedade e cantidade 
de produtos. Para mellorar 
e evolucionar en positivo co 
negocio escoitamos moito 
ao peregrino, dado que soen 
facer suxestións e logo xa 
nós valoramos se son via-
bles incorporalas ou non. 
	 Un dos artigos nos 
que máis variedade temos 
é en pulseiras, arredor dun-
has 200 referencias. Logo, a 
miúdo miro o que teñen os 
compañeiros do sector nou-
tras partes e sempre colles 
ideas. 
	 Outro aspecto im-
portante é que tamén inten-
tamos ter artigos de todos 
os prezos para que cada 
persoa gaste o que poida. 
- Imaxino que manter 
contacto con outros 

Berta López, responsable de Agasallos no Camiño, na súa tenda na aldea do Leboreiro (Melide). / Foto: Cerne

- B.L: Ao contrario do que 
se pensa, non é en xullo e 
agosto porque neses meses 
hai moito volume de xente 
pero son, na súa maioría, 
familias con nenos e traen 
o gasto máis contido. O 
peregrino que gasta máis 
cartos e conta cun maior 
presuposto para facer o Ca-
miño vén máis nos meses 
de maio, setembro e outu-
bro. Nesta época hai menos 
xente pero a caixa compén-
sache porque cada un gas-
ta o que varias familias no 
verán, polo que son meses 
máis tranquilos pero máis 
rendibles economicamente. 
- Notas que o Camiño se 
vai desestacionalizan-
do?
- B.L: Si e cada vez máis. 
Antes a temporada era ba-
sicamente de xuño a agos-
to, con algo de afluencia en 
Semana Santa, pero actual-
mente xa ves pasar xente 
ata en xaneiro. Moita xente 
prefire facelo fóra de tem-

porada precisamente para 
evitar as aglomeracións dos 
meses de verán, de feito nós 
estamos barallando cada 
vez máis a posibilidade de 
ampliar os meses de traba-
llo. 
- Que é o que máis valo-
ran os peregrinos can-
do entran na tenda?
- B.L: Sen dúbida que o en-
tendas no seu idioma. De 
feito, sorpréndeme aínda 
hoxe a cantidade de xente 
que chega sen tradutor e 
sen nin sequera chapurrear 
o inglés, un exemplo disto 
son os franceses que moi-
tas veces só falan francés e 
esperan que os entendan. 
Pola contra, os asiáticos en 
xeral manéxanse co inglés, 
e non soe haber problema, 
pero neste sector hai que 
estar preparada para todo. 
No meu caso, levo un tem-
po aprendendo chinés pola 
miña conta, é un idioma 
complicado, pero vou fa-
miliarizándome co acento 
e vou entendendo cada vez 
máis. Non obstante, cando 
levas tanto tempo traba-
llando de cara ao público e 
con clientela de tantas na-
cionalidades diferentes aca-
bas atopando ferramentas 
para comunicarte. 
- Que proxectos ou novi-
dades tes en mente para 
o futuro?
- B.L: Teño algunhas cou-
sas en mente que levo máis 
dun ano traballando, pero 
prefiro non adiantarme ata 
que estea todo ben atado. 
Hai moitos factores que non 
dependen só de min, e non 
me gusta anunciar nada ata 
que está posto en marcha 
de verdade. Cando estea lis-
to, daremos aquí a nova no 
Cerne para que todo o mun-
do estea ao tanto. O que si 
podo dicir é que sigo con 
ganas de seguir medrando 
e mellorando o que ofrece-
mos en Agasallos no Cami-
ño. 

compañeiros e compa-
ñeiras do sector será 
moi importante. 
- B.L: Si, é algo que valo-
ro moito porque a través 
dun grupo de Whatsapp 
compartimos información 
e impresións. Iso si, cada 
tenda é un mundo, xa que 
hai comercios que saen moi 
ben aquí e en Santiago non 
se venden; por poñerche un 
exemplo, na nosa tenda fun-
cionan moi ben as imaxes 
do peregrino andando ou a 
do Apóstolo Santiago, po-
rén alí véndense moito máis 
as pequenas esculturas da 
Catedral. 
- Cales son os produ-
tos que máis se venden 
aquí no Leboreiro?
- B.L: Hai que dicir con sin-
ceridade que esta ano está 
sendo frouxo, dado que é o 
previo a Ano Santo e nor-
malmente o anterior e o 
posterior adoitan ser máis 
baixos porque a xente garda 
os cartos para poder vir en 

Ano Santo. Porén, respon-
dendo a túa pregunta o que 
máis sae agora son cousas 
pequenas e de baixo pre-
zo como imáns, chaveiros, 
pulseiras, rosarios... Os pe-
regrinos taxan máis os car-
tos ca anos anteriores e se-
leccionan mellor o que levar 
e o que non. 
- Hai algún perfil de pe-
regrino ou peregrina 
que gaste máis?
- B.L: O peregrino que vén 
especialmente de México, 
Australia ou Sudáfrica é o 
que máis gasta. Deixa os 
seus vinte, trinta ou corenta 
euros sen demasiados mira-
mentos, e ademais aprecia o 
produto de calidade como o 
artesanal e de proximidade, 
fabricado en España. Este 
perfil de xente valora moito 
o produto que leva e quere 
que lle dure moito e teña un 
significado especial. 
- En que época do ano 
vén máis este tipo de 
peregrino?

BERTA LÓPEZ - AGASALLOS NO CAMIÑO

No medio da aldea do Leboreiro os peregrinos atopan unha tenda que xa é un referente no Camiño de Santiago, na que poden atopar 
todo o preciso para realizar a andaina e tamén regalos para lembrar dita experiencia

Óscar Puente cos alcaldes de Melide, Palas de Rei e Santiso na inauguración do último tramo da A-54. / Foto de arquivo

O Consello de Ministros vén 
de autorizar unha nova mo-
dificación do contrato das 
obras da autovía A-54, que 
unirá as cidades de Santia-
go e Lugo. A actuación afec-
ta ao tramo comprendido 
entre Melide e Arzúa (16 
quilómetros que separan as 

dúas vilas) e supoñerá un 
investimento adicional de 
242.722 euros para acome-
ter traballos complemen-
tarios necesarios antes da 
apertura ao tráfico. 
	 Os fondos desti-
naranse principalmente á 
mellora da sinalización nos 

accesos á autovía desde a 
N-547 e a AC-840, á ade-
cuación do sistema de dre-
naxe no enlace de Melide e 
á reposición dun abastece-
mento afectado polas obras. 
Trátase de actuacións téc-
nicas que non modifican o 
trazado da infraestrutura, 

O Goberno do Estado autoriza unha nova modificación do 
contrato das obras da A-54 no tramo entre Melide e Arzúa

pero que foron considera-
das necesarias. 
	 A pesar da aproba-
ción destes novos traballos, 
o Goberno non concretou 
se estas actuacións terán 
impacto no calendario pre-
visto para a finalización da 
obra. Esta situación mantén 
a incerteza entre os Conce-
llos a comarca e a veciñan-
za, que levan anos agardan-
do pola apertura dun tramo 
considerado clave para 
mellorar as comunicacións 
entre o interior de Galicia e 
a cidade compostelá. Para 
facerse unha idea dos atra-
sos que acumula esta auto-
vía chega mencionar que o 
primeiro tramo da mesma, 
entre Santiago e Lavacolla, 
inaugurouse no ano 1999 e 
fai máis de 20 anos que se 
prometeu que dita autovía 
estaría rematada no 2010. 
	 Dados os retraso 
acumulados, tamén nestes 

últimos anos, o delegado do 
Goberno en Galicia asegu-
rou que os traballos conti-
núan avanzando e reiterou 
o compromiso de completar 
a infraestrutura “no menor 
tempo posible” defenden-
do que o proxecto segue 
activo e en execución pero 
sen atreverse a poñer unha 
nova data de remate. 
	 Mentres tanto, os 
Concellos afectados avisan 
de que estas demoras teñen 
unha repercusión directa 
na N-547 (entre Melide e 
Arzúa) que segue absorben-
do o tráfico entre Lugo e 
Santiago. De feito, no Con-
cello de Arzúa medra a pre-
ocupación pola seguridade 
viario tras os últimos atro-
pelos rexistrados na trave-
sía urbana e unha veciña 
impulsou unha recollida de 
firmas para reclamar medi-
das urxentes ao Ministerio 
de Transportes.

O Concello melidense pechou o 2025 
cunha situación económica sólida

O Concello de Melide le-
vou a pleno este martes a 
aprobación da Conta Xeral 
correspondente ao exer-
cicio 2025, unhas contas 
que reflicten segundo in-
dican dende a Administra-
ción local “unha situación 

económica saneada e unha 
mellora dos principais indi-
cadores financeiros da ins-
titución municipal”. 
	 Segundo os datos 
facilitados polo Goberno 
local, o Concello pechou o 
exercicio cun resultado po-

sitivo de 898.411,89 euros, 
o que supón unha mellora 
de 951.705,43 euros con 
respecto ao ano anterior. 
Tamén se rexistrou unha 
evolución favorable na re-
gra de gasto, que pasou de 
738.234,70 euros en 2024 
a 1.008.985,60 euros en 
2025.
	 Outro dos aspectos 
destacados é a redución 
da débeda viva municipal, 
que descendeu do 6,42 % 
ao 3,60 % nun ano. Desde 
o executivo subliñan que o 
Concello non mantén débe-
das con entidades bancarias 
e que os únicos préstamos 
pendentes corresponden 
aos formalizados coa Depu-
tación da Coruña en 2015 
e 2016. Neste sentido, a 
débeda por amortizar redu-
ciuse de 527.985,73 euros 
en 2024 a 304.504,71 euros 
en 2025. As contas tamén 
reflicten unha boa situación 
de tesourería, cun aforro 

Varios dos membros da corporación municipal no pleno. / Foto: Cerne

neto de 1.284.179,19 euros 
e un remanente de tesoure-
ría de 4.483.318,03 euros, 
indicadores que, segundo 
o Concello, garanten a sol-
vencia financeira da institu-
ción.
	 No capítulo de in-
vestimentos, Melide desti-
nou durante 2025 preto de 
un millón de euros a inves-
timentos reais, arredor de 
200.000 euros máis que no 
exercicio anterior. Ademais, 
o Goberno local destaca que 
os investimentos executa-
dos entre 2019 e 2025 as-
cenden a 7,9 millóns de eu-
ros, fronte aos 1,8 millóns 
rexistrados entre 2016 e 
2019.
	 Por último, o perío-
do medio de pago a prove-
dores situouse en 2,43 días 
durante o último trimestre 
do ano, unha cifra que con-
firma a capacidade do Con-
cello para cumprir cos seus 
compromisos económicos 
en prazos reducidos.
	 Noutra orde de cues-
tións, este pleno do martes 
(5 de agosto) foi o último da 

portavoz do Goberno muni-
cipal do PP, Dalia Couso, a 
que aproveitou os últimos 
minutos da xornada para 
despedirse da corporación 
e tamén da veciñanza, “che-
gou o momento de deixar 
esta etapa da miña vida e 
fágoo cun profundo senti-
mento de gratitude”, indi-
cou Couso. 
	 Logo de 15 anos en 
activo na política, nos que 
foi concelleira no último 
mandato de Ánxeles Váz-
quez e máis tarde alcaldesa 
da vila a ata agora portavoz 
municipal “tiven a oportu-
nidade de aprender e crecer 
como persoa e como servi-
dora pública”, destacou. 
	 Ademais, dos anos 
que pasou como alcaldesa 
Dalia quédase, sen dubi-
dalo, co proxecto do novo 
Centro de Saúde da locali-
dade “unha infraestrutura 
fundamental para o presen-
te e futuro da nosa vila.
	 A maiores, este 
tamén foi o último ple-
no para Carlos Mosteiro 
(membro da PP melidá).  

A Asociación de Troiteiros denuncia 
varias agresións ambientais no Furelos

A Asociación de Troiteiros 
Río Furelos alertou nas úl-
timas semanas de varios 
episodios que considera 
“graves agresións” ao medio 
natural na contorna dos ríos 
Furelos e Tambre, facendo 
un chamamento á concien-

ciación cidadá e ao reforzo 
da vixilancia destes espazos 
naturais.
	 Entre os feitos de-
nunciados figura o vertido 
ilegal dun lote de pranchas 
de fibrocemento na marxe 
dun regato que desemboca 

na praia fluvial de Melide, 
nun punto situado a uns 
50 metros da súa desembo-
cadura e no límite entre os 
concellos de Melide e To-
ques. A asociación comuni-
cou o sucedido ao Seprona 
e ao Concello de Toques, 
advertindo do posible risco 
ambiental e sanitario deste 
material. A entidade tamén 
informou dunha mortal-
dade de peixes detectada o 
26 de xullo na contorna da 
praia fluvial. Segundo ex-
plican, dous pescadores ob-
servaron numerosos escalos 
mortos entre a antiga ponte 
da N-547 e a área recreativa.
	 Ademais, a asocia-
ción denunciou outra inci-
dencia rexistrada na parro-
quia de Porta, en Sobrado, 
onde os días 17 e 18 de xu-
llo se produciu o baleirado 
ilegal da canle do muíño de 
Ponte Pedra, no río Tambre.

O Verán Cultural 2026 con-
tinúa cunha segunda quin-
cena de agosto cargada de 
propostas para todos os 
gustos e idades. Estas son 
as actividades que quedan 
por celebrar: espectáculo 
“Enredos. A vela circo”, a 

xornada dedicada á fotógra-
fa melidá Mary Quintero, 
o Circo Cambuche e varias 
sesións vermú no Camiño 
con Clandestinos (na Praza 
das Ichoas) e Los Extraños 
Pasajeros (na Praza da Her-
ba).

Unha das agresións que se denuncian. / Foto: Asociación Troiteiros Río Furelos Persoas asistentes a unha actividade do Verán Cultural. / Foto: Turismo Melide

O Verán Cultural continúa 
con actividades este agosto

Veciñanza en Furelos facendo pancartas por unha presa ilesa. / Fotos: A.C.V.M

O Concello de Melide recepciona as 
obras de mellora en 14 vías da vila

O Concello de Melide recep-
cionou as obras de mellora 
da rúa Alfredo Álvarez Gon-
zález e doutras trece vías 
municipais, unha actuación 
que supuxo un investimen-
to de 298.749 euros e que 
foi executada pola empresa 
Excavaciones Santiños, S.L. 

ción e reforzar a segurida-
de viaria. As intervencións 
desenvolvéronse na rúa Al-
fredo Álvarez González, no 
camiño do Meire, no cami-
ño de Cabanelas, no acceso 
á cooperativa, na rúa Alcal-
de Andrés Rodríguez Mar-
tínez, no camiño Arribas, 
no camiño de Gondolín a 
Garea, nas rúas Juan XXIII, 
Sofía Casanova, Pastor Ba-
rral Camoiras, Bocelo, Ra-
ñado, Pilar e San Salvador.
	 As actuacións adap-
táronse ás necesidades de 
cada vía, incluíndo reno-
vacións de firme, amplia-
cións de plataformas e cal-
zadas, acondicionamento 
de accesos e melloras para 
facilitar a circulación de ve-
hículos pesados. Ademais, 
realizáronse diferentes la-
bores de limpeza e aper-
tura de cunetas, estendido 
de saburra, pavimentación 
con mestura bituminosa en 
quente, adaptación de re-
xistros e renovación da si-
nalización horizontal.

A veciñanza recolle firmas 
contra as obras na presa

A Asociación Cultural e Ve-
ciñal Melidá recolle firmas 
por unha presa ilesa e o río 
limpo e realizan pancartas 
colectivas, refírense á presa 
de Don Antonio no Río Fu-
relos que se ve afectada po-
las obras de mellora da co-
nectividade na praia fluvial 

de Melide, promovidas pola 
Xunta de Galicia.  
	 A idea da Asociación 
é chegar a 1.000 firmas para 
presentalas no Concello. As 
persoas interesadas en asi-
nar poden facelo no Museo 
da Terra de Melide ata o 15 
de agosto. 

ao abeiro dun convenio de 
colaboración coa Deputa-
ción da Coruña.
	 Os traballos permi-
tiron actuar en dez rúas e 
catro camiños municipais, 
tanto no núcleo urbano 
como no rural, co obxectivo 
de mellorar a pavimenta-

Unha das rúas nas que se fixeron obras de mellora. / Fotos: Concello de Melide

A Mancomunidade de Concellos Galegos do Camiño Francés 
avanza no irmandamento coa ruta xacobea de Gran Canaria
A Mancomunidade de Con-
cellos Galegos do Camiño 
Francés, da que forma parte 
Melide, iniciou a finais de 
xullo as primeiras accións 
derivadas do acordo de ir-
mandamento subscrito cos 
municipios do Camiño de 
Santiago en Gran Canaria. 
O obxectivo desta colabo-
ración é impulsar a promo-
ción conxunta de ambos 
itinerarios xacobeos e refor-
zar a súa proxección tanto a 
nivel nacional como inter-
nacional.
	 O acordo foi asina-
do o pasado mes de abril no 
Castelo de Pambre e supuxo 
o compromiso das dúas en-
tidades de traballar coordi-
nadamente na difusión des-
tas rutas de peregrinación, 
poñendo en valor o seu ca-
rácter histórico e a súa vin-
culación coa tradición xaco-
bea.
	 Dentro deste proce-
so de colaboración, a presi-
denta da Mancomunidade, 
Begoña Balado, e o vicepre-
sidente, Xosé Igrexas, des-

prazáronse os días 23, 24 e 
25 de xullo á cidade de Gál-
dar, en Gran Canaria, para 
manter reunións de traballo 
con alcaldes, concelleiros e 
persoal técnico dos muni-
cipios implicados. A visita 
incluíu tamén a sinatura 
oficial do irmandamento 
en territorio canario, dan-
do continuidade ao acordo 
acadado previamente en 
Galicia.
	 Segundo explicou 
a presidenta da entida-
de, desde o mes de maio 
mantivéronse contactos de 
coordinación entre ambas 
partes e elaborouse un ca-
lendario de reunións para 
analizar proxectos de in-
terese común. Por agora, a 
Mancomunidade optou por 
non facer públicas as ini-
ciativas concretas que están 
a ser deseñadas, co fin de 
protexer o seu desenvolve-
mento e evitar que poidan 
ser utilizadas por terceiros 
antes da súa posta en mar-
cha.
	 O irmandamento 

quedou formalizado tamén 
hai dúas semanas nun acto 
institucional celebrado no 
Salón de Plenos do Con-
cello de San Bartolomé de 
Tirajana, coa participación 
de representantes galegos e 
canarios. O acordo compro-

mete ás dúas entidades a 
impulsar proxectos conxun-
tos de carácter cultural, tu-
rístico e patrimonial, favo-
recendo o intercambio de 
experiencias e a colabora-
ción entre administracións. 
A presidenta da Mancomu-

nidade destacou que esta 
alianza abre unha nova 
etapa de cooperación entre 
territorios unidos pola tra-
dición xacobea, un traballo 
que cobra especial relevan-
cia ás portas do próximo 
Ano Xacobeo.

Representantes da Mancomunidade e da illa de Gran Canaria no último acto conxunto. / Foto: Concello de Melide

O Campo da Feira de Melide, por onde se habilitará un punto especial para ver a eclipse do día 12. / Foto de arquivo

O Concello de Melide habi-
litará na zona do Campo da 
Feira un punto específico de 
observación para seguir a 
eclipse solar prevista para 
o vindeiro 12 de agosto, un 

fenómeno astronómico que 
atraerá a numerosas per-
soas á vila. O espazo esco-
llido localízase na contorna 
da nave do Campo da Feira, 
entre a rúa Circunvalación 

do Campo da Feira, a rúa 
Grupo Sindical e a rúa Río 
Furelos, e contará cun dis-
positivo especial de seguri-
dade coordinado cos servi-
zos de emerxencias.

Melide habilitará un punto especial no Campo da Feira para 
que a veciñanza siga a eclipse solar do vindeiro 12 de agosto

	 Segundo informou 
o Concello, o recinto terá 
capacidade para arredor de 
1.000 persoas e disporá de 
accesos e saídas habilitadas 
para facilitar a mobilidade 
e garantir unha observa-
ción ordenada e segura. O 
goberno local recomenda á 
veciñanza e ás persoas vi-
sitantes que utilicen este 
punto oficial, xa que será o 
único no que estará opera-
tivo o dispositivo específico 
de seguridade.
	 Co fin de evitar 
aglomeracións e facilitar a 
organización do evento, o 
Concello estableceu tamén 
distintas zonas de exclu-
sión, entre elas a área re-
creativa de Furelos, o par-
que Rosalía de Castro, a 
zona do campo de fútbol, 
varios aparcadoiros públi-

cos e outros espazos do mu-
nicipio.
	 Ademais, hai uns 
días distribuíuse nos domi-
cilios un díptico informa-
tivo con recomendacións 
para observar a eclipse con 
seguridade. Entre os conse-
llos destacan a utilización 
exclusiva de lentes homo-
logadas para observación 
solar, a prohibición de mi-
rar directamente ao Sol sen 
protección adecuada e a 
conveniencia de planificar 
os desprazamentos con an-
telación e seguir as indica-
cións dos servizos de emer-
xencia.
	 Con esta iniciativa, 
Melide prepara un opera-
tivo especial para permitir 
que veciñanza e visitantes 
poidan gozar deste aconte-
cemento astronómico.

Familias vendo un dos espectáculos da Feira Medieval nunha das rúas céntricas da localidade. / Foto: Turismo Melide

Melide volverá viaxar á Ida-
de Media os próximos 7, 8 
e 9 de agosto coa celebra-
ción dunha nova edición 

do seu Mercado Medieval, 
unha cita xa consolidada 
no calendario estival da vila 
e que este ano contará con 

arredor de medio cento de 
propostas e actividades de 
rúa. O evento, organizado 
polo Concello do munici-

O Mercado Medieval de Melide regresará do 7 ao 9 de agosto 
con medio cento de actividades para todos os públicos

pio, coincidirá ademais coa 
campaña Mercamelide na 
Rúa, reforzando a dinami-
zación comercial e a afluen-
cia de visitantes durante esa 
fin de semana.
	 Durante tres días, o 
centro histórico convertera-
se nun gran escenario me-
dieval no que non faltarán 
postos de artesanía e gas-
tronomía, espectáculos de 
música e teatro, animación 
itinerante, danzas, perso-
naxes de época e activida-
des para toda a familia. A 
programación contará coa 
participación de Gaeloc, 
Bufón Vermello, Nazare-
th e La Trupete de Luisete, 
que serán as encargadas de 
ambientar as rúas con pasa-
rrúas, actuacións e espectá-
culos ao longo das tres xor-
nadas.
	 A apertura oficial 
terá lugar o venres 7 de 
agosto ás 19.00 horas, coa 
entrada en funcionamento 
do mercado e os primeiros 

espectáculos de animación. 
A xornada culminará cun 
dos momentos máis agar-
dados do programa, o es-
pectáculo nocturno de lume 
e malabares “Cazadores de 
Dragóns”.
	 O sábado e o do-
mingo manterase aberta a 
actividade durante toda a 
xornada, incluíndo un espa-
zo infantil con xogos tradi-
cionais, atraccións para os 
pequenos e unha exposición 
dedicada aos oficios.
	 O concelleiro de 
Comercio, Xosé Igrexas, 
destacou que a coinciden-
cia co Mercamelide na Rúa 
permitirá ofrecer unha fin 
de semana na que cultura, 
tradición, gastronomía e 
comercio local comparti-
rán protagonismo. Desde o 
Concello animan á veciñan-
za e aos visitantes a ache-
garse a Melide para desfru-
tar dun dos eventos máis 
multitudinarios e represen-
tativos do verán na vila.

Melide celebrará as Festas do San Roque do 14 ao 22 de agosto 
con orquestras como a Panorama, París de Noia e Los Satélites
Melide celebrará as Festas 
do San Roque do 14 ao 22 de 
agosto con orquestras como 
a Panorama, París de Noia e 
Los Satélites; en total, nove 
noites consecutivas de trou-
la con orquestras, charan-
gas e grupos converterán a 
vila melidá no epicentro do 
lecer do verán na comarca. 
	 A programación é a 
seguinte: 
	 O venres 14 abrirá 
as festas coa Panorama e a 
apertura das atraccións; o 
sábado 15 chegará a Cha-
ranga Leña Verde xunto a 
Mellita e 9Louro; o domin-
go 16 será a quenda de Froi-
to Novo, a Banda de Arzúa e 
a Orquestra Tatoo; o luns 17 
actuarán a Charanga BB+, a 
Banda de Visantoña e a co-
ñecida Orquestra París de 
Noia.
	 A semana continua-
rá o martes 18 co Grupo 

Bomba e a Orquestra Nue-
vo Tango: o mércores 19 a 
Charanga Los Támega, a 
Banda de Santa Cruz de Ri-
badulla e a Orquestra Los 
Satélites tomarán o relevo; 
o xoves 20 será o turno da 
Charanga Ardores e a Or-
questra La Fórmula; o ven-
res 21 deparará unha noite 
especialmente animada con 
Herba Grileira, El Combo 
Dominicano, a Charanga 
Eravisto e a Banda Grilei-
ra; e, para pechar por todo 
o alto, o sábado 22 actuará 
Panorama City, poñendo o 
broche final a nove días de 
festa ininterrompida.
	 Ademais, durante 
todas as xornadas de festa, 
agás o 14,  haberá pasarrúas 
para trasladar o ambiente 
festivo a diferentes zonas do 
municipio. 
	 As actuacións se-
rán na Praza do Convento 

(as das Bandas de Música 
e grupo de música tradi-
cional) e no Cantón de San 
Roque (as das orquestras e 
charangas). 
	 A maiores, para os 
máis pequenos haberá ac-
tividades como a do Circo 

Cambuche, o martes 18, 
na Praza do Convento; así 
como a ruta familiar en bici 
o sábado 15, ás 10:30 horas, 
con saída no Cantón de San 
Roque. 
	 O día do Río, nesta 
ocasión, será o sábado 22 a 

partir das 14:00 horas. 
	 Por último, para pe-
char o San Roque o domin-
go 23 celebrarase o Día do 
Neno con atraccións con 
descontos, xeados e zumes 
gratis a partir das 19:00 ho-
ras. 

9Louro, un dos artistas do momento que actuarán nas Festas do San Roque o sábado 15 de agosto. / Foto: RR.SS

O alcalde de Santiso xunto a delegada da Xunta e un dos representantes do PP do concello. / Foto: Xunta de Galicia

O Goberno galego vén de 
destacar o investimen-
to realizado no novo local 
cultural situado no antigo 
CEIP de Visantoña, en San-

tiso, a través dunha achega 
de case 26.000 euros desti-
nada á mellora da eficiencia 
enerxética do edificio. A de-
legada da Xunta na Coruña, 

Belén do Campo, visitou as 
instalacións para compro-
bar os traballos executados 
ao abeiro da liña de axudas 
da Consellería de Cultura, 

O Goberno galego apoia a mellora enerxética do novo local 
cultural da parroquia de Visantoña con case 26.000 euros

Lingua e Xuventude para a 
modernización de equipa-
mentos culturais munici-
pais.
	 O inmoble, que fun-
ciona como un dos princi-
pais espazos culturais do 
concello, acolle actividades 
de conciliación para a in-
fancia, talleres de memoria 
para persoas maiores e ser-
ve como punto de encon-
tro e ensaio para colectivos 
como diferentes agrupa-
cións de música tradicional.
	 A actuación consis-
tiu na substitución da car-
pintería exterior existente 
por novas ventás de alumi-
nio con rotura de ponte tér-
mica e dobre vidro de baixa 
emisividade, unha inter-
vención que permitirá re-
ducir o consumo enerxético 
e as emisións contaminan-
tes, ao tempo que mellora 
o confort e as condicións 
de uso do edificio. Segundo 
destacou Belén do Campo, 

este tipo de investimentos 
contribúen a optimizar os 
servizos que se prestan á 
cidadanía e a facer máis efi-
cientes as infraestruturas 
públicas.
	 Durante a visita, a 
delegada tamén lembrou 
que esta convocatoria de 
axudas beneficiou na co-
marca da Terra de Melide a 
outro concello, o de Melide, 
que recibiu unha subven-
ción de 8.500 euros para a 
instalación de equipamento 
escénico no Centro Socio-
cultural Mingos de Pita.
	 Na provincia da 
Coruña foron apoiados un 
total de 22 concellos, cun 
investimento superior aos 
201.000 euros, mentres que 
en toda Galicia se actuou en 
44 infraestruturas culturais 
grazas a unha partida global 
de 500.000 euros destina-
da á mellora de bibliotecas, 
arquivos e locais culturais 
municipais.

Visantoña acollerá o mércores unha 
festa popular para contemplar a eclipse

O concello de Santiso sú-
mase á expectación xerada 
pola eclipse total de sol do 
12 de agosto cunha proposta 
festiva e comunitaria. A pa-
rroquia de Visantoña será o 
escenario dun encontro po-

pular organizado pola Aso-
ciación Cultural e Veciñal 
“O Noso Lar” co apoio do 
Concello de Santiso, que re-
unirá á veciñanza para vivir 
xuntos un dos fenómenos 
astronómicos máis especta-

Parte do cartel da xuntanza para ver a eclipse en Visantoña. / Foto: C. Santiso

culares das últimas décadas. 
	 O acto comezará ás 
19:00 horas e contará con 
servizo de bar, lambeta-
das, música e xogos para 
os máis cativos, e algunha 
sorpresa que os organiza-
dores prefiren manter no 
misterio ata o día do evento. 
	 Os organizadores 
lembran que para obser-
var a eclipse con segurida-
de é imprescindible contar 
con lentes homologadas, 
polo que animan á veci-
ñanza a conseguilas con 
antelación e non deixalo 
para o último momento. 
Mirar directamente ao sol 
sen a protección adecua-
da pode causar danos gra-
ves e irreversibles na vista. 
	 A eclipse total de sol 
do 12 de agosto é un acon-
tecemento excepcional que 
Santiso se prepara para vi-
vilo en comunidade.

As socias da Asociación de 
Mulleres Rurais de Santi-
so acudiron de público ao 
programa da Televisión de 
Galicia “Tarde Piaches” o 
pasado sábado pola tar-
de. Dende a directiva de  

Amurusa queren agrade-
cerlle especialmente “ao 
programa por convidarnos” 
e esperan que fose “un día 
para quedar na memoria, 
con risas, emocións e bos 
recordos”. 

As socias da Asociación cos presentadores do programa. / Foto: Amurusa

As socias de Amurusa 
acoden ao Tarde Piaches

As Cruces celebra, un ano máis, a 
Feira do 13 o vindeiro 15 de agosto

A parroquia de As Cruces, 
no concello de Sobrado, 
acollerá o próximo sába-
do 15 de agosto unha nova 
edición da Feira do 13, un 
evento de recuperación da 
feira tradicional que cada 

Varias das persoas asistentes á Feira do 2025. / Foto: Concello de Sobrado

ano converte este lugar nun 
punto de encontro da cul-
tura e da memoria rural da 
comarca. A iniciativa está 
organizada polos Veciños 
de As Cruces co apoio do 
Concello de Sobrado.

	 A xornada promete 
ser unha inmersión na vida 
do campo de antano, cunha 
programación variada que 
abarca desde a cultura ata a 
gastronomía. Entre as acti-
vidades previstas destacan 
a exposición de coches clá-
sicos, a exposición de trac-
tores e apeiros de labranza 
antigos, as tendas típicas e a 
venda de produtos agrícolas 
da zona. Haberá tamén de-
mostración de malla, xogos 
tradicionais e actuacións 
musicais ao longo do día.
	 Como é tradición 
neste evento, a parte gastro-
nómica será un dos grandes 
atractivos da xornadas e os 
asistentes poderán desfru-
tar dun servizo de polbeira 
e da degustación dun bece-
rro enteiro e dous porcos 
enteiros asados, nun espec-
táculo culinario que é xa un 
dos sinais de identidade da 
Feira do 13. Os organizado-
res tamén animan a xinetes 
e amazonas a participar.

O Cross de Santiso vén de 
anunciar a data para próxi-
ma edición do evento, o 22 
de maio de 2027. 
	 Logo “dunha ines-
quecible celebración dos 
40 anos, xa comezamos a 

escribir unha nova páxina 
da nosa historia. A edición 
de 2027 estará adicada ás 
dúas rutas de sendeirismo 
homologadas do Concello 
de Santiso”, adiantan dende 
a organización do Cross. 

O cartel co que anunciaron a data da nova edición. / Foto: Cross de Santiso

O Cross de Santiso xa ten 
data para a nova edición

A parroquia de Visantoña acollerá en setembro a primeira edición da 
Santiso Gravel Race, unha proba cicloturista para 300 participantes

A parroquia de Visantoña 
acollerá o vindeiro 19 de 
setembro de 2026 a Santi-
so Gravel Race, unha nova 
marcha cicloturista de ca-

Parte do cartel de promoción do Santiso Gravel Race que se celebrará no mes de setembro. / Foto: Santiso Grave Race

rácter non competitivo que 
percorrerá distintos puntos 
do municipio e que aspira 
a converterse nun referente 
para os afeccionados ao ci-

clismo gravel e BTT. A saída 
e a chegada estarán situa-
das no Pavillón Municipal 
de Visantoña, desde onde 
os participantes partirán ás 

9.30 horas. A proba contará 
cun límite de 300 inscritos.
	 A organización ha-
bilitará dous percorridos 
de distinta distancia, que 
deberán ser escollidos no 
momento da inscrición. 
Aínda que a marcha non 
terá carácter competitivo 
nin repartirá premios eco-
nómicos, si se elaborará 
unha clasificación cos tem-
pos realizados polos parti-
cipantes e entregarase un 
obsequio aos tres homes e 
ás tres mulleres que com-
pleten en menor tempo o 
percorrido longo.
	 A participación esta-
rá aberta a persoas maiores 
de idade, aínda que os mo-
zos e mozas de máis de 16 
anos poderán tomar parte 
acompañados por un adul-
to. Poderase competir con 
bicicletas gravel ou BTT, 
tanto convencionais como 
eléctricas, aínda que a pre-
senza de bicicletas de mon-
taña quedará limitada a 50 

participantes para manter a 
filosofía orixinal da proba.
	 As inscricións per-
manecerán abertas ata o 12 
de setembro ou ata esgotar 
as prazas dispoñibles. O 
custo das inscricións será 
de 35 euros e a cota inclúe 
seguro de accidentes, avi-
tuallamentos durante e ao 
remate da marcha, asisten-
cia médica, acceso a duchas, 
zona de lavado de bicicletas 
e unha bolsa do participan-
te.
	 A organización fai 
especial fincapé na segu-
ridade e no respecto ao 
medio ambiente, polo que 
será obrigatorio que cada 
participante deberá levar 
un dispositivo GPS ou un 
teléfono móbil co percorri-
do descargado. Ademais, 
o regulamento establece a 
prohibición de abandonar 
residuos no trazado, unha 
medida destinada a preser-
var as paraxes naturais po-
las que discorrerá a proba.

Decenas de persoas na Festa da Troita do 2024 na tradicional degustación da troita á montañesa. / Foto: C. Sobrado

O concello de Sobrado cele-
brará esta fin de semana, 8 
e 9 de agosto, a XXV Festa 
da Troita que chega ao seu 

25 aniversario cunha ampla 
programación que combina 
música de grupos coñeci-
dos, cultura popular, gas-

tronomía e actividades para 
todos os públicos. 
	 A xornada do sába-
do arrinca ás 18:30 horas 

Sobrado celebra os días 8 e 9 de agosto a XXV Feira da Troita 
con Nacha Pop, Los Rebeldes e unha ampla programación

coa X Corretroita, unha ca-
rreira de oito quilómetros. 
Pola noite, Sobrado acolle-
rá o XX Festival Musical e 
Intercultural da Xuventu-
de no que actuarán: o gru-
po The Cruze na Praza do 
Concello, ás 20:30 horas; 
os concertos de Nacha Pop, 
Alga e Los Rebeldes e a se-
sión de discoteca móbil a 
cargo de Will comezarán ás 
22:30 horas na Explanada 
do Pavillón Polideportivo. 
	 O domingo tamén 
estará cargado de activida-
des dende primeira hora, ás 
11:00 horas abrirán os pos-
tos de artesanía e gastrono-
mía da Praza do Concello, 
onde a maiores se poderá 
degustar a tradicional troita 
á montañesa, tanto na praza 
como nos establecementos 
de hostalería do municipio. 
	 Ás 12:30h actuará a 
agrupación folclórica Guá-

garo de Tías (Lanzarote), 
nun guiño intercultural que 
é un dos sinais de identida-
de desta festa. Ás 13:30h, o 
pregón correrá a cargo de 
Bernardo Fernández, alcal-
de de Pontedeume. 
	 A tarde continuará 
ás 14:00 horas cunha sesión 
vermú coa orquestra Su-
perstar, seguida ás 16:30h 
dunha actuación de Señor 
Magick DJ. Ás 17:00 horas 
comezará unha zona de xo-
gos na Vía Sacra con catro 
horas de duración para os 
máis pequenos.
	 Pola noite, a música 
volverá tomar o protagonis-
mo: ás 18:00 horas actuará 
Louband, ás 20:00 horas 
subirá ao escenario Festi-
cultores Troupe e ás 22:00 
horas chegará o concerto 
de Xascariz. Para pechar a 
festa, orquestra Superstar e 
Señor Magick DJ. 

Xa está en marcha o XLIV Torneo de Fútbol Sala Concello 
de Melide con 50 equipos, repartidos en seis categorías

Xa está en marcha o XLIV 
Torneo de Fútbol Sala 
Concello de Melide con 50 
equipos, repartidos en seis 

Un dos partidos do torneo de fútbol sala durante a xornada inaugural, o domingo 2 de agosto. / Foto: Cerne

categorías: senior, cadete, 
infantil, feminino, alevín e 
benxamín. 
	 A categoría raíña é, 

A Deputación da Coruña convoca unha nova edición do concurso 
de microrrelatos sobre o patrimonio dos concellos da provincia

orixinalidade, a calidade 
na redacción e lingüística 
e a adecuación á temática 
proposta. Os tres primei-
ros premios consistirán en 
experiencias de turismo ru-
ral na provincia: o primei-

ro premio é unha estancia 
con almorzo e cea para dúas 
persoas nunhas cabanas ru-
rais; o segundo, unha estan-
cia con almorzo para dúas 
persoas nun establecemen-
to rural; e o terceiro, unha 

Imaxe de promoción do concurso de microrrelatos, #HoxeEscriboEn, da Deputación. / Foto: Deputación da Coruña

comida ou cea para dúas 
persoas nun restaurante 
da provincia. Ademais, en-
tre todos os participantes 
sortearanse varios lotes de 
produtos gastronómicos da 
provincia.

A Biblioteca Provincial e o 
Servizo de Turismo da De-
putación da Coruña convo-
can unha nova edición do 
concurso de microrrelatos 
#HoxeEscriboEn, unha ini-
ciativa que busca fomen-
tar o talento creativo e a 
animación á escritura ao 
tempo que pon en valor o 
patrimonio cultural, natu-
ral e medioambiental dos 
concellos da provincia. O 
prazo de participación esta-
rá aberto do 21 de xullo ao 3 
de setembro de 2026.
	 Pode tomar parte no 
concurso calquera persoa 
maior de idade, sexa ou non 
usuaria da Biblioteca Pro-
vincial, de xeito totalmente 
libre e gratuíto. Os relatos 
deberán ambientarse ou fa-
cer referencia a algún con-
cello da provincia da Coru-

ña —non é necesario residir 
nel— e poderán abordar a 
historia local, lendas, tradi-
cións, persoas destacadas, a 
riqueza natural ou calquera 
outro aspecto que axude a 
resaltar o seu patrimonio.
	 Os textos deberán 
estar escritos en galego ou 
castelán, ser inéditos, non 
ter sido presentados en nin-
gún outro concurso e ter 
unha extensión máxima de 
500 palabras. Cada parti-
cipante poderá presentar 
tantos relatos como desexe, 
cubrindo un formulario por 
cada participación.
	 A inscrición realí-
zase a través do formulario 
dispoñible na web da Bi-
blioteca da Deputación. 
	 O xurado, composto 
por especialistas, valora-
rá os relatos en función da 

sen dúbida, a senior, que 
presenta a participación 
máis numerosa con 24 equi-
pos repartidos en seis gru-

pos: Grupo A con Albilán, 
Cesped F.C, Funeraria Pa-
las, Casanova Group e Boi-
morto Motor; Grupo B con 
Hielos Melide, Mesón Vi-
santoña, Electrodomésticos 
Alejandro e Motor Melide; 
Grupo C con A Barbería de 
Iago, Conde/Anic, Carpin-
tería Sanchez/Aluminios 
Melide e Inter de Sobrado; 
Grupo D con Cervecería 
Pinocho, Café Bar Pedrito, 
Quintos Frios F.S, El Huevo 
de la Abuela e Jacarandá; 
Grupo E con Restaurante 
Agolada, Galicia en Voltios, 
Jim Sports e Intermiten-
tes; e Grupo F con Solaina, 
Daniel’s Barber, Ganadería 
Varela F.S, DX3 e El Moli-
no-Nexus. 
	 Na categoría Cade-
te participan nove equipos 
divididos en dous grupos. O 
Grupo A está formado por 
Arzua F.S, Reformas Cur-
tiñela, A Barbería de Iago, 
Los Piratillas e JDR, men-
tres que o Grupo B inclúe 
Mía María, Soucation, Cur-
tis F.S. e Mesón A Ponte.

	 Na categoría Infantil 
mediranse Talleres Arzua, 
Pizzería Atenas, Hasbu-
lland F.S, Lineas/Marmole-
ría Melide e El Huevo de la 
Abuela.
	 A categoría Alevín 
conta con Malavida, Os 
Queixiños, El Barrio Fut-
sal, El Huevo de la Abuela e 
Curtis F.S.
	 En Benxamín com-
petirán Melide Fútbol Sala 
“A”, Melide Fútbol Sala “B”, 
Casa Juanito e Xoiería Ro-
val. 
	 A categoría Femini-
no, con Leonas F.C, Retira-
das e Xoiería Roval, xogará 
a súa fase de liga do 10 ao 13 
de agosto. 
	 As finais de todos os 
grupos do XLIV Torneo de 
Fútbol Sala Concello de Me-
lide celebraranse na tarde e 
noite do vindeiro venres 14 
de agosto entre os equipos 
che cheguen á final, día no 
que a entrada terá un custe 
de 2 euros, o resto de xorna-
das será gratuíta a asisten-
cia. 

O teatro afeccionado conquistará Melide: o Circuíto Galego 
de Teatro Amador encherá de cultura o Mingos de Pita
O teatro volverá ser prota-
gonista en Melide durante 
o mes de setembro coa che-
gada dunha nova edición 
do Circuíto Galego de Tea-
tro Amador, unha iniciativa 
que converterá o Centro So-
ciocultural Mingos de Pita 
nun punto de encontro para 
os amantes das artes escé-
nicas. Ao longo de catro fins 
de semana consecutivos, o 
público poderá desfrutar de 
representacións gratuítas a 
cargo de diferentes compa-
ñías galegas, nunha aposta 
clara pola difusión da cul-
tura e polo apoio ao teatro 
feito desde a base. 
	 A programación 
arrancará o 5 de setembro 
ás 21.00 horas coa actua-
ción da Asociación Dra-
matúrxica Pico do Castro 
(Foz), que levará ao esce-
nario a obra “O Randiña”. 
Esta representación, as pe-
ripecias dun vagabundo, “O 
Randiña”, no seu afán de 
evitar que se lle arrebate o 
único lugar que considera o 
seu fogar, un banco da pra-
za. Este singular personaxe 
fará fronte á indiferenza, o 
abuso e a marxinación ten-
do como única arma o seu 
inxenio e astucia, logrando 
sortear cada situación que 
se lle presente para saír ben 
librado. Esta obra invítanos 
a facer unha análise da nosa 
vida e do noso papel na so-
ciedade desde unha pers-
pectiva distinta. 
	 Unha semana máis 
tarde, o 12 de setembro, 
será a quenda de Teatro An-
tas de Ulla, que presentará 
“Nós, a historia de Galicia”, 
unha proposta que leva ao 
escenario a reflexión sobre 
a memoria e a identidade 
colectiva do país. “Un gru-
po de nómades primitivos 
chega ao fin da terra coñeci-
da: un lugar verde onde non 
para de chover. Por algunha 
misteriosa razón deciden 
deixar de camiñar e quedar 
a vivir alí”, así comeza este 
espectáculo que percorre a 
historia de Galicia dende os 

O cartel no que se anuncian as obras de teatro que se poderán ver no Mingos de Pita en setembro. / Foto: Charamela

no que o teatro será o gran 
protagonista da actividade 
cultural en Melide. “A des-
confianza” son catro histo-
rias disparatadas onde des-
confiar é case un deporte 
olímpico: nunha entrevista 
de traballo, o raro non é o 
candidato, senón quen fai 
as preguntas. Unha inves-
tigadora ve conspiracións 
ata na súa propia sombra, e 
quizais non vai tan desenca-
miñada. Un militante polí-

tico descobre que manter os 
principios pode ser bastan-
te contraditorio. Tres pin-
güíns teiman en chegar ao 
corazón de Europa, aínda 
que non teñan nin pasapor-
te nin plan. “Porque nestes 
tempos incertos, rir da des-
confianza é o único que nos 
salva, ou case”, indican den-
de a compañía.
	 Todas as represen-
tacións son aptas para to-
dos os públicos, encádranse 
dentro do xénero da come-
dia e con entrada de gra-
tuíta, facendo que persoas 
moi diversas poidan acce-
der a unha programación 
cultural na súa propia lo-
calidade sen necesidade de 
desprazarse ás cidades. De 
feito, máis alá da calidade 
das propostas escénicas, o 
Circuíto Galego de Teatro 
Amador destaca pola súa 
capacidade para achegar a 
cultura á cidadanía. 
	 Esta iniciativa con-
tribúe tamén a reivindicar o 
papel do teatro afeccionado 
como espazo de creación, 
participación e convivencia. 
Detrás de cada función hai 
meses de ensaios, traballo 
voluntario e compromiso 
cultural, factores que con-
verten este tipo de proxec-
tos nunha ferramenta fun-
damental para dinamizar 
a vida social dos concellos 
e manter viva a actividade 
escénica fóra dos grandes 
circuítos profesionais.
	 A maiores, é funda-
mental destacar o enorme 
traballo que se realiza den-
de a Asociación Cultural 
Charamela para que este 
tipo de actividades se des-
envolvan en Melide e de 
xeito gratuíto para o públi-
co. O que demostra, unha 
vez máis, que Charamela 
segue traballando para que 
a cultura sexa un elemen-
to dinamizador e punto de 
encontro para toda a veci-
ñanza da vila e de concellos 
limítrofes, traendo actores e 
actrices afeccionados de di-
versos lugares galegos. 

primeiros asentamentos ata 
a actualidade. 
	 A terceira cita terá 
ademais un marcado acento 
local, dado que o 19 de se-
tembro a Asociación Cultu-
ral Charamela (Melide) pre-
sentará “E parecía parvo”. 
Dita obra trata sobre un 
familiar rico pero insopor-
table que morreu e os seus 
herdeiros reúnense na casa 
do notario para abrir o tes-
tamento. O problema é que 

o falecido resultou ser un 
pouco bromista e aínda que 
reparte os seus bens entre 
eles, ponlles unha serie de 
condicións bastante esixen-
tes que fan que se volvan to-
los e xurdan situacións moi 
divertidas. 
	 A programación 
teatral pecharase o 26 de 
setembro coa compañía 
Rebuldeira Teatro (Sarria) 
e a obra “A desconfianza”, 
completando así un mes 



22 Cultura e Lecer Cerne 246. Agosto 2026

O Museo da Terra de Melide acolle unha nova exposición de 
pintura de Xosé Manuel Broz ata mediados do mes de agosto

tor, escenas e recantos da 
comarca combinados con 
imaxes de cidades europeas 
descubertas durante as súas 
viaxes. O protagonismo da 
natureza, os ceos, as cores 
do outono e a intensidade 
da primavera conforman 
unha colección na que des-

taca a súa técnica e a rique-
za cromática da súa paleta.
	 Desde o museo 
anuncian ademais que esta 
exposición será a primeira 
dun calendario que conti-
nuará nos próximos meses 
con novas mostras de pin-
tura, escultura e fotografía. 

Varios dos cadros da exposición de Xosé Manuel Broz no Museo da Terra de Melide, poderá verse de xeito gratuíto ata mediados do mes de agosto. / Fotos: Museo Terra de Melide

Deste xeito, a Sala 0 seguirá 
converténdose nun espazo 
de difusión artística e cultu-
ral, reafirmando a aposta do 
Museo da Terra de Melide 
por manter viva a activida-
de cultural e achegar novas 
propostas á veciñanza e ás 
persoas visitantes.

O Museo da Terra de Meli-
de inaugura unha nova pro-
posta cultural coa apertura 
dunha exposición de pintu-
ra do artista Xosé Manuel 
Broz, que poderá visitarse 
desde agora e ata mediados 
do mes de agosto. A mostra 
reúne un total de 25 óleos 

realizados ao longo do últi-
mo ano e ofrece unha visión 
moi persoal da paisaxe e do 
territorio a través da súa ca-
racterística linguaxe artísti-
ca.
	 As obras expostas 
presentan, como é habi-
tual na traxectoria do pin-

A Asociación de Troiteiros Río Furelos de Melide lanza as datas 
das súas Xornadas de Limpeza do Río Furelos e afluentes

trofes e a calquera persoa 
interesada a participar, co-
laborar e contribuír ao coi-
dado dun espazo natural 
que é patrimonio de toda a 
comunidade.
	 Os voluntarios e vo-
luntarias que desexen par-
ticipar só teñen que ache-
garse con roupa e calzado 
axeitados para a actividade 

de limpeza río; o resto do 
material necesario corre-
rá a cargo da organización 
de troiteiros. Ao remate 
de cada xornada matinal, 
a organización ofrecerá un 
xantar xunto ao propio río 
Furelos, e cada participante 
recibirá ademais un bocadi-
llo e un agasallo conmemo-
rativo en forma de pucho. 

Varios do voluntarios de anteriores edicións das xornadas de limpeza organizadas pola Asociación de Troiteiros Río Furelos de Melide. / Foto de arquivo

	 Para máis infor-
mación ou resolver dúbi-
das, pode contactarse coa 
Asociación de Troiteiros 
Río Furelos a través do co-
rreo asociaciontroiteiros@
gmail.com e non é preciso 
inscribirse para participar 
nesta actividade de limpeza 
do Furelos e os seus afluen-
tes. 

Un ano máis, a Asociación 
de Troiteiros Río Furelos 
de Melide pon en marcha 
as súas XXII Xornadas de 
Limpeza do Río Furelos e 
afluentes, unha iniciativa 
altruísta e medioambiental 
que se celebrará en tres xor-
nadas: os días 29 de agosto, 
5 de setembro e 12 de se-
tembro de 2026.

	 O programa, que 
leva máis de dúas déca-
das en activo, engloba un 
conxunto de compromisos 
orientados á preservación 
do río, a súa biodiversida-
de e a súa riqueza piscícola. 
Baixo o lema “O Río Furelos 
é un deber de todos”, a aso-
ciación anima á veciñanza 
de Melide e concellos limí-

ANA MATO, ANA MATO AVOGADA

“Nunha vila pequena coma Melide para as víctimas é máis 
difícil denunciar, porque ao final coñeces a todo o mundo”
- Que servizos ofrece o 
teu despacho?
- Ana Mato: Traballo prin-
cipalmente no ámbito do de-
reito civil, o dereito de fami-
lia, herdanzas e sucesións, 
e tamén no dereito penal, 
especialmente en casos de 
violencia de xénero. Son as 
áreas nas que me especiali-
cei ao longo dos anos e nas 
que centrei a maior parte da 
miña formación.
- Como chegaches a es-
pecializarte nunha área 
tan sensible e ao mesmo 
tempo importante como 
a violencia de xénero?
- A.M: Sempre me chamou 
a atención esta problemáti-
ca, e a medida que fun tra-
ballando con vítimas fun 
querendo saber máis e se-
guir formándome. É un ám-
bito que esixe unha actua-
lización constante, porque 
a lexislación cambia conti-
nuamente e hai que estar ao 
día. Nos últimos anos si que 
aumentou moito a forma-
ción dispoñible nesta mate-
ria, o cal é moi necesario.
- Notas melloras na es-
pecialización dos xul-
gados que tratan estes 
casos?
- A.M: Si que se notou. An-
tes os casos de violencia ma-
chista no partido xudicial 
de Arzúa tramitábanse no 
xulgado da vila, que é un 
xulgado de instrución xeral 
e en cambio agora pasaron 
a Santiago, a un xulgado es-
pecializado en violencia de 
xénero con persoal formado 
especificamente nesa ma-
teria. Este é un avance im-
portante, porque aínda que 
queda moitísimo por facer, 
polo menos existe xa esa es-
pecialización tan necesaria.
- Cres que é máis difícil 
denunciar para unha 
vítima de violencia ma-
chista nun entorno ru-
ral e pequeno como Me-
lide que nunha cidade?
- A.M: Sen dúbida, nun 
municipio como Melide co-
ñeces a todo o mundo e tes 
medo de que te vexa un ve-

ciño cando vas denunciar 
ao cuartel da Garda Civil, 
de que coñezas ao avogado 
ou avogada que che toque 
e sexa alguén que coñeza 
ao agresor ou incluso que a 
persoa que che colla a de-
nuncia sexa coñecido. Todo 
iso pesa moitísimo e tira 
para atrás á hora de dar o 
paso e a iso súmase o medo 
a que a veciñanza o saiba e 
fale.
- Cal é o teu papel como 
avogada neses momen-
tos tan delicados?
- A.M: É un papel moi 
esixente emocionalmente 
pero agora , por sorte, con-
tamos con máis apoio como 
a figura dunha psicóloga 
que acompaña ás vítimas 
dende o primeiro momento 
e xa antes de declarar. Antes 
chegabas e podías atoparte 
con unha persoa chorando, 
incapaz de articular un re-

lato coherente, e tiñas que 
facer case de psicóloga sen 
estar formada para iso. Ago-
ra as vítimas chegan máis 
tranquilas, máis prepara-
das, e iso facilita moito o 
traballo e, sobre todo, bene-
ficia ás vítimas.
- A Lei do Só si é si xerou 
moita polémica. Cal é a 
túa valoración?
- A.M: É un tema contro-
vertido, pero creo que había 
que regulalo porque son un 
tipo de delitos nos que moi-
tas vítimas non saben que o 
son, dado que asumen cer-
tas situacións como normais 
e despois danse conta de 
que non o eran. E o mesmo 
pasa con moitos agresores, 
que cren sinceramente que 
non fixeron nada malo, por-
que así foi como aprenderon 
que funcionaban as cousas e 
co paso do tempo, ao longo 
do procedemento xudicial, 

Ana Mato, avogada melidá especialista en ámbitos como a violencia de xénero, durante e a entrevista.  / Foto: Cerne

van tomando conciencia da 
magnitude do que pasou. 
Nese sentido, a lei si que su-
puxo un cambio importante 
na concienciación, tanto de 
vítimas como de agresores.
- O tema das herdan-
zas sempre xera moi-
tas dúbidas e, en oca-
sións, tamén conflitos 
que soen deberse tamén 
ao descoñecemento da 
normativa. 
- A.M: As herdanzas son 
unha fonte inesgotable de 
conflitos familiares e moi-
tas veces, como mencionas, 
por descoñecemento e nes-
tes casos tes que facer máis 
de mediadora entre dúas 
partes que de avogada. Hai 
familias que chegan aparen-
temente de acordo e coa boa 
relación entre eles pero que 
ao final acaban en litixio. 
O meu consello sempre é o 
mesmo: asesorase con tem-

po, antes de que chegue o 
momento do reparto, e face-
lo con profesionais porque 
un mal acordo sempre é me-
llor ca un bo xuízo. En moi-
tas ocasións, a xente non 
coñece as consecuencias de 
chegar a xuízo. 
- A miúdo oímos falar de 
que a xustiza está colap-
sada, é isto certo?
- A.M: É totalmente real 
porque os xulgados están 
saturados de traballo e os 
recursos son os que son. Ao 
haber moita carga de traba-
llo e pouco persoal acábase 
traducindo en esperas moi 
longas, pero ao contrario 
do que moita xente cre non 
é porque os funcionarios 
non traballen. Por exemplo, 
cando temos un divorcio 
amistoso que debería ser 
un procedemento áxil hai 
que esperar meses a resol-
velo por culpa deste colapso 
nos xulgados. Sería necesa-
rio contar con máis persoal 
nos xulgados para poder 
dar resposta á demanda real 
que existe, dado que os pro-
blemas da xente non dimi-
núen e, en moitas ocasións, 
é o xeito que teñen de resol-
velos. 
- Como xestionas a car-
ga emocional da túa 
profesión?
- A.M: Custoume o meu 
proceso aprender a separar 
o traballo da vida persoal 
pero conseguino, agora can-
do pecho a porta do despa-
cho os problemas do traba-
llo quedan aí. É necesario 
desconectar, porque se levas 
esa carga emocional para 
casa, nunca descansas. Ob-
viamente hai casos que che 
dan máis pena, outros que 
che dan rabia, porque sen-
tes que se está cometendo 
unha inxustiza e sempre che 
afecta pero hai que apren-
der a separar. 

Ana Mato Avogada
Rúa Xesús Carro, 15 

15800, Melide

